
ASSOCJAZZJONI GEBEL ID-DWEJRA

VERSUS

PIERRE PORTELLI (I.D. 295166 (M))

IT-TRIBUNAL,

Ra illi b’Avviz tat-Talba ipprezentat fid-19 ta' Jannar 2023 (a fol. 1 et seq), l-assocjazzjoni
attrici talbet l-ammont ta’ elf mitejn u hamsin Ewro (Eur 1,250.00) rapprezentanti sehem
il-konvenut tal-block ta' Gebel id-Dwejra, Triq San David, Mtarfa kif ukoll l-imghaxijiet
legali u l-ispejjez kollha.

Ra d-digriet ta’ dan it-Tribunal tat-23 ta' Jannar 2023 fejn l-assocjazzjoni attrici giet
awtorizzata tipprocedi bin-notifika tal-konvenut (a fol. 4 u 5).

Ra illi I-konvenut gie debitament notifikat fl-4 ta' Frar 2023 (a fol. 7).

Ra illi l-konvenut ma pprezenta ebda risposta u/jew kontro-talba u anqas deher
ghas-seduta wara li gie innotifikat b’dan illi waqga’ fi stat ta” kontumacja.

Ra illi l-assocjazzjoni attrici hekk rapprezentata ipprezentat il-kapitolu fil-konfront
tal-konvenut (a fol. 24).

Ra illi saret seduta ohra fis-6 ta' Mejju 2024 ghas-subizzjoni tal-konvenut b'dan illi naqas
ghal darb'ohra milli jidher ghas-seduta (a fol. 27).

Ra l-atti processwali.
Ra illi din il-kawza thalliet ghas-sentenza.

Ikkunsidra

Ma hux kontestat mill-provi u xhieda prodotti illi l-assoc¢jazzjoni attri¢i tamministra I-block
ta' Gebel id-Dwejra, Triq San David, Mtarfa u fejn il-konvenut ghandu sehem u b'dan illi
ghaldagstant, il-konvenut huwa obbligat illi jhallas sehmu.

Dan it-Tribunal innota illi I-konvenut kien innotifikat izda I-konveut ma ressaq ebda
risposta u/jew kontro-talba f'dan il-kaz u anqas deher ghas-seduta wara li gie innotifikat
b’dan illi waqa’ fi stat ta” kontumacja.

II-Kontumacgja tal-Konvenut

Hekk kif ghadu gie rrimarkat hawn fuq, jidher mill-process illi I-konvenut ma ressaq ebda
risposta u/jew kontro-talba u anqas deher ghas-seduta wara li gie innotifikat b’dan illi
wagqa’ fi stat ta’ kontumacja.

It-Tribunal josserva illi l-kontumacja wahedha ma titqiesx bhala ammissjoni tat-talba
tal-assoc¢jazzjoni attrici da parti l-konvenut izda kontestazzjoni ta” l-istess. Ghalkemm
il-konvenut baga” kontumaci, dan ma jfissirx li huwa abbanduna kull ec¢cezzjoni li seta’
jaghmel fil-kawza u ammetta id-domandi. F'kaz ta’ kontumacja jibga” l-oneru fuq
l-assoc¢jazzjoni attrici li tressaq provi sal-grad ta’ probabbilita u li tressaq l-ahjar prova.
II-gudikant ghandu jezamina jekk it-talba hijiex gustifikata independentement
mill-kontumacja tal-konvenut (ara Fenici Insurance Agency Limited noe vs. Paul Stoner et
deciza mill-Qorti tal-Appell [Inferjuri] fit-22 ta” Novembru 2002). L-istess intqal fis-sentenza
Blye Engineering Co. Ltd vs. Philip Borg Bellanti et deciza mill-Qorti tal-Appell (sede
Inferjuri) fit- 22 ta” Gunju 2005:

“huwa wkoll principju ben stabbilit illi ghalkemm il-konvenut jibga” kontumaci dan ma
kellux jinftiehem bhala i hu abbanduna kull eccezzjoni li seta’ jaghti fil-kawza u
ammetta d-domanda. Sta ghall-gudikant i jezamina jekk it-talba hix gustifikata,
indipendentement mill-kontumacja tal-konvenut. Vide Kollez. Vol. XXIX P III p 35”

Inoltre’, fis-sentenza fl-ismijiet Joseph Edmond sive Jesmond Meilaq vs. Brian Mizzi et noe,
deciza mill-Qorti tal-Appell (sede Superjuri) fis-27 ta” Marzu 1996 inghad:

“Illi fl-ahharnett irid jinghad illi skond il-gurisprudenza tal-Qrati taghna, il-konvenut li
jibqa” kontumaci, bhal kaz odjern, ma jitqiesx li ammetta ttalba ta’ l-attur, izda jitqies li
jkun irrimetta ruhu ghall-gudizzju tal-Qorti. Dana ma jfissirx pero” li 1-Qorti tista’
tqajjem hija stess ex officio kwalunkwe eccezzjoni li I-konvenut seta’ jqajjem kieku
kkontesta I-kawza billi kif gie ritenut fis-sentenza ta” I-Onorabbli Qorti ta” I-Appell in re
Hammet vs Genovese moghtija fil-31 ta’ Jannar 1991:

“II-Qorti m’ghandhiex tissolleva eccezzjoniiet li mhiex awtorizzata espressament
mill-Kodici ta’ Organizzazzjoni u Procedura Civili jew minn konsiderazzjonijiet ta’
ordni Pubblika. Ghaliex altrimenti tinholoq sitwazzjoni fejn il-Qorti tiddeciedi fuq
eccezzjoni taghha stess haga li mhix rakkomandabbli billi tinvolvi vjolazzjoni ta’
principju kardinali tas-smiegh xieraq tal-kawza;””

L-istitut tal-kontumacja hu intiz biss sabiex irazzan l-atteggjament tal-kontumacja u
disprezz da parti ta’ min gie citat biex jersaq quddiem 1-Onorabbli Qorti jew Tribunal (ara
Kummissarju tal-Artijiet vs. John Curmi deciza mill-Prim” Awla fil-31 ta” Jannar 2003).

L-Azzjoni tal-Assoc¢jazzjoni Attrici

L-ewwelnett, f'dan ir-rigward, dan it-Tribunal ser jirreferi ghall-Arikolu 11 (1) tal-Att Dwar
il-Condominia, Kap. 398 tal-Ligijiet ta' Malta, illi jispecifika illi “L-ispejjez mehtiega
ghall-preservazzjoni, manutenzjoni, tiswijiet ordinarji u straordinarji, ghat-tgawdija tal-partijiet
komuni, ghall-ghoti ta’ servizzi fl-interess komuni u ghal kull tibdil li jsir bi qbil tal-condomini,
ghandhom jingasmu bejn il-condomini fi proporzjon ghall-valur tal-proprjeta ta” kull condominus.”

F'dan ir-rigward, mat-talba taghha, l-assocjazzjoni attrici ipprezentat kopja tal-istatement illi
turi l-ammont dovut mill-konvenut u li tinsab a fol. 3, u liema kopja turi I-pagamenti kollha
dovuti mill-konvenut u illi jinkwadraw perfettament taht 1-Artikolu tal-Ligi hawn fuq
imsemmi.

Tali dokument u provi jwasslu lit-Tribunal jifhem illi l-assocjazzjoni attri¢i ippruvat
sal-grad ta’ probabbilita’ illi I-konvenut huwa verament dovut li jhallas tali ammont pretiz
mill-assocjazzjoni attrici li ghadu jidher fuq l-istatement bhala mhux imhallas (a fol. 3), iktar
u iktar meta t-Tribunal innota illi 1-assoc¢jazzjoni attrici ipprezentat anke l-ammonti meta

l-konvenut hallas lill-assoc¢jazzjoni attrici.

Fir-rigward ta’ dan l-ammont dovut mill-konvenut lill-assoc¢jazzjoni attrici, 1-assocjazzjoni
attrici qieghda titlob I-imghax. Fdan ir-rigward, it-Tribunal jaghmel referenza
ghall-artikolu 1141 tal-Kodici Civili, Kap. 16 tal-Ligijiet ta” Malta. F’dan il-kaz, jidher illi tali
obbligazzjoni ma hix ta' natura kummerdjali skond il-Ligi Maltija b'dan illi ghaldaqstant,
ghandu japplika is-sub-artikolu 2 tal-Artikolu 1141 hawn imsemmi, u liema artikolu
jipprovdi illi “F’kull kaz iehor, l-imghaxijiet ghandhom ighaddu minn dak in-nhar illi ssir sejha
ghall-hlas b" att gudizzjarju, ghalkemm fil-ftehim ikun gie stabbilit Zmien ghall-esekuzzjoni
tal-obbligazzjoni.” S.L. 12.12 jaghti definizzjoni ta" att gudizzjarju fejn tipprovdi illi “"att
gudizzjarju” tfisser kull att jew skrittura prezentata fir-registru, jew li tohrog minn, xi Qorti,
Tribunal jew Bord f'Malta, u kull att jew skrittura prezentata, jew li tohrog minn, xi Qorti, Tribunal
jew Bord barra minn Malta, li tista’, bis-sahha ta’ xi ligi jew trattat, tigi notifikata lil xi persuna
f'Malta, izda ma tinkludix il-mandati u l-ordnijiet imsemmija fit-Titolu VII tat-Tieni Ktieb
ufit-Titolu VI tat-Tielet Ktieb tal-Kodici.” Ghal kull buon fini, dan it-Tribunal ji¢cara illi filwaqt
illi huwa minnu illi ligi sussidjarja trid tkun interpretata fl-ambitu tal-Att ewlieni illi tahtu
tkun saret il-ligi sussidjarja, kemm il-Kap. 12 kif ukoll 1-Kap. 16 jirregolaw ic¢-civil, fejn
il-Kap. 12 jitkellem fuq il-procedura u I-Kap. 16 jitkellem fuq is-sustanza, b’dan illi t-tnejn li
huma wkoll jitkellmu fuq l-istess principju; 1-att gudizzjarju b’dan illi 1-ligi sussidjarja 12.12
tista” tkun applikata f'termini ta’ definizzjonijiet ghall-Kodi¢i Civili. F'dan il-kaz,
l-assoc¢jazzjoni attrici ipprezentat att gudizzjarju u cioe' din it-talba fid-19 ta' Jannar 2023
b’dan illi pero” il-konvenut gie hekk notifikat fl-4 ta” Frar 2023 b’dan illi tali imghax ghandu
jibda jiddekorri mill-4 ta” Frar 2023 sad-data tal-hlas effettiv.! Fir-rigward tal-persentagg,
l-imghax ta’ tmienja fil-mija (8%) hu dak l-ammont ipprovdut fil-Kodi¢i Civili illi ghandu
japplika, sakemm il-partijiet ma jiftiehmux fuq ammonti inqas jew sakemm ma tkunx
applikabbli il-legizlazzjoni sussidjarja 16.06, u liema Zewg eccezzjonijiet ma japplikawx
t'dan il-kaz.

Dan it-Tribunal innota wkoll illi l-assoc¢jazzjoni attrici talbet lil dan it-Tribunal darbtejn
sabiex tiddiferixxi din it-talba ghar-ragunijiet premessi fl-imsemmija rikorsi (a fol. 12 u 21).
Dan it-Tribunal ukoll innota illi I-konvenut kien hekk gie nnotifikat bl-ewwel rikors hawn
imsemmi (a fol. 19) u ghalkemm kien diga' kontumaci, it-Tribunal tah l-opportunita’ sabiex
jipprezenta r-risposta tieghu b'dan illi pero' xorta wahda naqas milli jipprezenta
l-pozizzjoni tieghu fir-rigward, b'dan illi meta l-assocjazzjoni attri¢i talbet imbaghad li
tkompli bit-talba, dan it-Tribunal ma setax ma jkomplix jisma' din it-Talba u dan ghaliex
l-assocjazzjoni attri¢i u I-konvenut iridu juru lit-Tribunal illi hemm kawza pendenti li tista'
tolgot lil din it-talba sabiex din it-talba setghet tigi sospiza, u dan skond I-Artikolu 7 (2)
tal-Att Dwar it-Tribunal Ghal Talbiet Zghar, Kap. 380 tal-Ligijiet ta' Malta.

! Vide MICHAEL DEBONO LIMITED VS. CARMELO CATANIA (13 ta’ Jannar 2023, Prim’ Awla Qorti
Civili, Ref.: 725/2022) fejn il-Qorti gieset minn meta jibda jiddekorri l-imghax

Decide

Ghaldagstant, dan it-Tribunal jaqta” u jiddeciedi billi jilga" t-talba tal-assocjazzjoni attrici
ghall-ammont ta” elf mitejn u hamsin Ewro (Eur 1,250.00) rapprezentanti sehem il-konvenut
tal-block ta' Gebel id-Dwejra, Triq San David, Mtarfa kif ukoll l-imghax legali ta' tmienja
fil-mija (8%) 1li jibda jiddekorri mill-4 ta” Frar 2023 sad-data tal-effettiv pagament u
jikkundanna lill-konvenut sabiex ihallas lill-asso¢jazzjoni attr¢i dan l-ammont imsemmi
hawnhekk.

L-ispejjez gudizzjarji marbuta ma” dawn il-proceduri huma kollha a kariku tal-konvenut.

Avv. Ilona Schembri
Gudikatur



